
	చ.	
పరవశమయ్యె నాయొడలు, భాగ్యవశంబున నిన్నినాళ్ళకున్

దొరకిన నీదుపొందున, మనోహర యయ్యెడనొత్తుకోని మేల్

పరుపున మెత్తనౌవిరులపైనె పరుంటిమొ, చాపవిూద ని

ర్వుర మెడమీని గుత్తపుగవంగిట నుంటిమొ నే నెరుంగరా.

	చ.	
ఒడలిని చేతితో నిమిరి, యొయ్యన జెక్కులు ముద్దులాడి, నీ

తొడల వసింపఁజేసి, తమితోఁ బ్రియవాక్కుల బుజ్జగించి, నా

జడు పుడుగంగఁజేసి రతిశాస్త్రము నేర్పిన యొజ్జవౌట నీ

కడఁకువతో నొసంగితి బ్రియా గురుదక్షిణ గాఁగ గౌగిలిన్.

	ఉ.	
నీదుకవుంగిలింతలును నీగిలిగింతలు, నీదు వేసమున్

నీ దరహాసమున్, వగల నేర్పులు దీర్పులు, నీ సయాటలున్

నీ నయగల్గు మాటలును, నీమురిపెంపులు బుజ్జగింపులున్

నేఁ దలపోయుచున్ మఱవనేరనురా ప్రియ, నీదుకూటమిన్.

	సీ.	
కను విప్పి నను నీవు కనుఁగొనం దెలికల్వ

            విరులు జల్లునరాలు కరణిఁదోఁచు

మోవి విప్పి యొకింత నీవు నవ్వినఁ బండు

            వెన్నెలన్ మునిఁగిన విధము తోఁచు,

పలువిప్పి తీయ పల్కులు నీవు పల్కిన

            అమృతధారం రోగినట్లు తోఁచు

కేల్గవ విప్పి కౌఁగిట నీవు నను జేర్ప

            స్వర్గంబు నందున్న సరణిఁ దోఁచు,



	 







	ఆ.	
మనసువిప్పి నీవు మన్నింప, నాదు జ

న్మంబు ధన్యమైన మాడ్కిఁ దోచు

నీదు పొందు కంటె పైదలులకు లేదు.

లేదు, లేదుభాగ్యమో దయితుడ.

	సీ.	
నీ పల్కులను విన్న నిమిషమందే నాకు

            జిల్లునఁ గన్నీరు చిమ్ముచుండు,

		 ఈ పేజీలో చివరి మార్పు 24 జూన్ 2022న 05:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

